
Аннотация. Мақолада йигирув машинаси дискретловчи  зонаси таъминловчи 

цилиндр вали ва гарнитураси ҳаракат  қонунини тажрибада аниқлаш натижалари 

келтирилган. Таркибли таъминловчи цилиндр вали ва гарнитурасидаги бурчак 

тезликлар тахогенератор ёрдамида ўлчаниб, технологик қаршилик ва резинали 

втулка бикрлигига боғлиқ равишда ўзгаришлари олинган. Тахлиллар асосида 

таъминловчи цилиндр параметрлари қийматлари тавсия этилган. 

Калит сўзлар. таъминловчи цилиндр, таркибли, вал, резинали втулка, 

гарнитура, рифляли, призматик, ишчи элемент, бурчак тезлик, тебраниш қамрови, 

технологик қаршилик, ишқаланиш кучи, момент лента, толалар. 

 

Тажрибалар ўтказиш методикаси. Йигирув машинасида сифатли ип олиш 

учун дискретловчи зонада толаларни ўзаро параллел ва алоҳида ажралган бўлиши 

муҳим ҳисобланади [1, 2]. Бунинг учун дискретловчи зона таъминловчи цилиндри 

таркибли қилиб, резинали амортизатор билан жиҳозланган [3, 4]. 

Шунингдек, таъминловчи цилиндр гарнитураси сиртида маълум қадамлар 

оралиғида резинали призматик ишчи элементлар ўрнатилган [5]. Қатор назарий 

тадқиқотлар асосида таъминловчи цилиндр параметрлариқийматлари асосланиб, 

уларни инобатга олиб, тажрибавий нусхаси тайѐрланди.(1-расм) 

 

Янги конструкциядаги яратилган таъминловчи   цилиндр кўриниши 

а)                                                         б) 

1-расм. Дискретловчи зона таъминловчи цилиндри тажрибавий нусхаси 

кўринишлари 

Ўтказилган тажрибавий тадқиқотларда гарнитурага ўрнатилган рифляли 

призматик ишчи элементларнинг кетма-кетлиги 3 хил вариантда амалга оширилди. 

- 1, 2, 3, 4, 1, 2, 3, 4; 

- 1, 3, 2, 4, 1, 3, 2, 4; 

- 2, 1, 3, 4, 2, 1, 3, 4. 

бу ерда 1, 2, 3, 4 – ишчи элементлар тартиб рақамлари, бунда 1 – рифлясиз,                           

2 – 50% рифляли; 3 – икки оралаб қавқариқ тишли; 4 – кетма – кет қавариқ тишли. 

Тажрибаларда асосан таъминловчи цилиндр вали ва рифляли  гарнитураси 

айланиш частотаси ўзгариш қонуниятлари аниқланди [6, 7].                     2-расмда 

таъминловчи цилиндр вали ва гарнитураси айланиш частоталари тажрибада аниқлаш 

схемаси келтирилган. Таъминловчи валга 1 бикр қилиб ўрнатилаг тахогенератор 4 ва 

рифляли гарнитурага 2 мослаштирилган қурилма 9 орқали тахогенератор 5 уланган 

бўлиб, сигналлар кучайтиргичга 6 узатилади. Сўнгра физик параметрлар сонли 

ўзгартиргич 7 орқали компьютерга узатилади. Натижалар осциллограммалар 

(ўзгариш қонунлари) тарзида олинди [8, 9]. 

2-расм. Таъминловчи цилиндр вали ва гарнитураси айланиш частоталари 

тажрибада аниқлаш схемаси 

 

Тажрибавий натижалар таҳлили. Келтирилган тажрибаларда ўтказиш 

схемасига (2-расм) асосан 3-расмда таъминловчи цилиндр вали ва рифляли 

гарнитураси бурчак тезликларини резинали втулка бикрлигига боғлиқ бўлган ўзгариш 

қонуниятлари келтирилган. Мос равишда 4-расмда дискретловчи зона таъминловчи 

цилиндр вали ва гарнитураси бурчак тезликларини ўзгаришларини ишқаланиш 

моментини ўзгариши (призматик тишли ишчи элементлар турли кетма-кетлигида) 

келтирилган. Уларда асосан таъминловчи цилиндр вали ва рифляли, тишли 

гарнитурасини айланиш частотасини ўзгариш қонуниятлари берилган. 

Жумладан, таркибли таъминлагич резинали втулкаси 1338 маркали резинадан 

фойдаланилганда n2 ва nв орасидаги фарқ унча катта эмас, лекин, ∆М ва ∆ nв 

орасидаги фарқ етарлича катталигини кўриш мумкин                                 (3-расм, 1-

осциллограмма). Бунинг асосий сабаби шундан иборатки, 1338 маркали резинали 

втулка бикрлиги юқори эмас, етарлича деформацияси ҳисобига     ∆n = ∆n2 - ∆nв 

юқори бўлади, лекин қайишқоқ элемент сифатида 1847 маркали резина 

қўлланилганда n2 ва nв орасидаги фарқ етарли даражада камаяди (3-расм, 2-

осциллограмма). Шунингдек, 4-расмда дискретловчи зона таъминловчи цилиндр вали 

ва гарнитураси бурчак тезликларини ўзгаришларини ишқаланиш моментини 

ўзгариши (призматик тишли ишчи элементлар турли кетма-кетлигида) келтирилган. 

Олинган қонуниятлар таҳлили шуни кўрсатадики, ишқаланиш кучи моментини 

ортиши етарли даражада ∆nв ва ∆n2  ларни ортишига олиб келади. 

Олинган айланиш частоталарини ўзгариш қонуниятларини қайта ишлаш 

натижасида парметрларнинг боғланиш графиклари қурилди [9, 10]. 

3-расм. Таъминловчи цилиндр вали ва рифляли гарнитураси бурчак 

тезликларини резинали втулка бикрлигига боғлиқ бўлган ўзгариш қонуниятлари 

4-расм. Дискретловчи зона таъминловчи цилиндр вали ва гарнитураси бурчак 

тезликларини ўзгаришларини ишқаланиш моментини ўзгариши (призматик тишли 

ишчи элементлар турли кетма-кетлигида) 

Жумладан, 5-расмда дискретловчи зона таъминловчи цилиндри вали ва 

гарнитураси айланиш частотаси қамровини резинали втулка бикрлигига боғлиқлик 

графиклари келтирилган. 

 
 

 

 

1,2-Δn2=f(C);  1,2-Δnв=f(C); 

1,3-тажрибавий  2,4-назарий 

5-расм. Дискретловчи зона таъминловчи цилиндри вали ва гарнитураси айланиш 

частотаси қамровини резинали втулка бикрлигига боғлиқлик графиклари 

Таҳлилларга асосан, резинали втулка бикрлиги 0,245∙102 Нм/рад дан 0,473∙102 

Нм/рад гача ортганида рифляли гарнитура айланиш частотаси тебраниш қамрови 

қийматлари 1,36 айл/мин дан 0,54 айл/мин гача ночизиқли боғланишда камаяди, 

ҳамда ∆nв қийматлари эса 0,89 айл/мин дан 0,159 айл/мин гача ночизиқли боғланишда 

пасайиб боришини кўриш мумкин                     (5-расм,1,3-графиклар). Бунда назарий 

ва тажрибавий нрафиклар солиштирилганда С нинг қийматлари 0,4∙102 нм/рад дан 

юқори бўлгандаги фарқи (4,0÷7,0) % дан ортмайди. Бу муҳандислик ҳисобларига мос 

келади. Тавсия қийматлари С=(0,25÷0,4) ∙102 нм/рад (1338 маркали резина). 6-расмда 

таъминловчи таркибли цилиндр валидан ва гарнитураси айланиш частотаси тебраниш 

қамровини толали лента билан таъсирлашувидаги ишқаланиш кучи моментини 

ўзгаришига бағлиқлик графиклари келтирилган. 

 
 

1,2-Δnr=f( ишқ
′ /Мишқ); 

3,4-Δnв=f( ишқ
′ /Мишқ); 

1,3- назарий; 2,4- тажрибавий 

6-расм. Таъминловчи таркибли цилиндр валидан ва гарнитураси айланиш 

частотаси тебраниш қамровини толали лента билан таъсирлашувидаги ишқаланиш 

кучи моментини ўзгаришига бағлиқлик графиклари 

Қурилган графиклар таҳлиига кўра  ишқ
′ /Мишқ қийматлари 0,35 дан 1,8 гача 

кўпайганда ∆n2 қийматлари 0,3 айл/мин дан 0,76 айл/мин гача чизиқсиз боғланишда 

ортади, бунда ∆nв қийматлари 0,23 айл/мин дан 0,37 айл/мин гача ортади, холос. Мос 

равишда назарий ва тажрибавий графиклар орасидаги фарқ (7,0÷11) % фоизни 

ташкил этади. Лента толаларини ўзаро параллел ажратиш ва суриш учун ∆n2 

қийматларини етарли даражада юқори бўлишлик ва ишқаланиш кучларини призматик 

ишчи элементларини 1,2,3,4,1,2,3,4 кетма-кетликда жойлаштириш  ишқ
′ /Мишқ = 

(1,5÷1,6) оралиғида бўлиши мақсадга мувофиқдир. 

Хулоса. Тавсия этилган дискретлаш зонаси таъминловчи цилиндр вали ва 

рифляли (тишли) гарнитураси айланиш частоталарини ўзгариш қонуниятлари 

тажрибада аниқланди. Таҳлиллар асосида параметрларнинг тавсия қийматлари 

олинди. 

